
Landsprognose for leveranse av kumjølk 

 

 

 

Prognose oktober 2022

Jan Febr Mars Apr Mai Jun Jul Aug Sept Okt Nov Des

2020 131,6 123,8 133,3 129,9 131,5 122,5 116,8 113,2 112,4 122,5 125,0 134,4

2021 135,9 124,9 141,3 135,9 137,2 126,7 119,5 115,6 112,8 121,3 123,7 130,7

2022 134,7 123,1 136,3 129,9 131,3 120,2 112,7 108,7 105,3 112 114 121

Alle raude tal i tabellane er prognosetal, medan faktiske tal er svarte. I grafane er prognosetala markert 

med stipla linjer og faktiske tal med heiltrekte linjer i ulike fargar for kvart år. 

Prognose kumjølk  

 

 

 

 
 

Leveransen i september var 

på 105,3 mill. liter. Dette er 

6,7 % mindre enn i 

september i fjor. Prognosa frå 

desember 2021 var på 109 

mill. liter, og det gir eit avvik 

på -3,4 %.  

 

Hittil i år er leveransane 47,6 

mill. liter mindre enn i fjor.  

 

 

  

Prognosa for 2022 er lågare enn ved førre prognose, og det er venta eit totalt volum for året på 1 449 

mill. liter mjølk. Dette vil gje ei kvotefylling på 92,6 %. Med eit avvik på +/- 1 % vil prognosa ligge 

mellom 1 446- og 1 453 mill. liter.  

Føresetnad for prognosa i 2022: 

o Prognosemodellane er brukt som grunnlag for vurderingar. Prognosa er satt ned med bakgrunn i 

modellane samt lågare leveranse siste vekene enn føresett i førre prognose. Med i vurderingane er 

også fortsatt venta kvotetilpassing utover hausten, svært variable grovfôravlingar og -kvalitet, samt 

høge kostnader på kraftfôr. 

o Avdråtten har gått ned i august og september og er truleg hovudgrunnen til lågare produksjon. 

Motsett er slaktetala noko lågare enn registrert ved førre prognose.  

o Kraftfôrmengdene og avdråtten  er redusert hittil i år sidan produksjonen skal ned. Høge prisar på 

råvarer i kraftfôret gjer at prisen på kraftfôret også er høg. Det er mykje norsk korn i år, og det er 

venta låge importkvoter på karbohydrat som betefiber. Med varierande grovfôravlingar og -kvalitet i 

store delar av landet er det venta at det krev ein del kraftfôr for å halde oppe produksjonen. Prisen 

på oljevekstar og protein er venta vil vere høg også framover. 

o Endring av kalvingstider mot meir vårkalving er venta vil gi utslag på fleire insemineringar om 

sommaren gjennom Geno sin prisstimuli. Tala tyder på ei lita dreiing mot meir vårkalving, men 

dette er eit langsiktig arbeid. Generelt har tal insemineringar gått ned i forhold til i fjor.  

 

Prognose 2023 

Foreløpig er det usikkert kva etterspørselen etter mjølk vil bli i 2023, men det er gitt signal om at 

behovet for mjølk er lågare enn i år. Tilførselen av mjølk er påvirka av grunnkvote og forholdstal. I 

påvente av avklaring av industrien sitt behov er det gjort overslag over kva volum ein forventar med 

ulike forholdstal. Det er tatt utgangspunkt i same grunnkvote som i år, og at kvotefyllinga vil auke når 

forholdstalet blir redusert. 

 

Ulike forholdstal og estimert mjølkevolum (tal oppgitt i mill. liter): 

Forholdstal 0.99 0.96 0.94 0.92 0.90 

Mjølkevolum 1441 1416 1395 1381 1362 

Grunnkvote 1581 1581 1581 1581 1581 

Disp. Kvote 1565 1518 1486 1455 1423 

Kvotefylling, % 92.1 93.3 93.9 94.9 95.7 

 

 

Med same forholdstal som i år (0,99) viser estimata at produksjonen vil gå noko ned i forhold til i år og 

gje eit volum på 1441 mill. liter. Dette skuldast låg inngang i starten på året. Eit forholdstal på 0,96 og 

0,94 og ei kvotefylling på respektive 93,3 og 93,9 % vil gi volum på 1416- og 1 395 mill. liter mjølk. Eit 

forholdstal på 0,92 og ei kvotefylling på 94,9 % vil gi 1381 mill. liter mjølk, medan eit forholdstal på 0,90 

og ei kvotefylling på 95,7 % vil gi 1 362 mill. liter mjølk.  På grunn av  stor usikkerheit om kva 

kvotefyllinga vil verte ved eit redusert forholdstal er det også usikkerheit ved estimata i tabellen over. 

Endeleg forholdstal blir avgjort av Landbruks- og matdepartementet etter drøftingar med Norges 

Bondelag og Norsk bonde og Småbrukarlag i månadsskifte november/desember. 

Prognoseendringar 2022, mill. liter 

 

Hittil i år er det levert 5,8 mill. liter under prognosa før starten på året, ein reduksjon på 0,5 %. 

 

 
 

Prognose økologisk mjølk 

Leveransen av økologisk mjølk i september gjekk ned med om lag 300 000 liter (8,2 %) i forhold til 

september i fjor. Prognosa for økologisk mjølk er basert på fjorårstal. Forholdstalet i 2022 er 0,99 også 

for økologisk produksjon, og føresetnadene er dei same som for konvensjonell. For resten av året er 

prognosa justert ned sidan førre prognose og er no på 44,7 mill. liter.  

Prognose feittprosent 
 

 

 

Feittprosenten i september var på 4,38 %, og det er 0,2 prosent høgre enn i tilsvarande månad i fjor.  

Prognosa for feitt er justert ned sidan førre prognose og er berekna til 4,40 % i gjennomsnitt i 2022. Med 

eit avvik på +/- 1 % vil dette gi eit intervall på 4,39 til 4,41 %.  

Prognose proteinprosent 

 

 

 

 

 

Proteinprosenten var på 4,52 % i september. Dette er 0,8 % lågare enn september i fjor. Talet for 

gjennomsnittleg proteinprosent for året er vekta mot månadsleveransen i tabellen. 

Prognosa for oktober er justert ned med 0,02 prosenteining. For 2022 er gjennomsnittleg proteinprosent 

berekna til 3,50 %. Med eit avvik på +/-1 % vil dette gi 3,49 til 3,51 %.  

 3,35

 3,40

 3,45

 3,50

 3,55

 3,60

Jan Febr Mars Apr Mai Jun Jul Aug Sept Okt Nov Des

%

Proteinprosent

2021 2022 2023



 

TINE Råvare 

• • • 

8 

 

Vedlegg 

Kvoter og kvotefylling 

 
Kilde: Landbruksdirektoratet 

Det ekstraordinære kvotesalet i 2020 førte til kjøp av statlege kvoter på 35,0 mill. liter frå 435 

produsentar. Av disse var det 8 økologiske produsentar. I 2021 vart det selt 10,1 mill. liter frå 107 

produsentar, kor 40 prosent var statleg sal og kjøp 

I 2022 er forholdstalet 0,99. Det er ein liten endring i grunnkvota frå 2021. 

 

Utvikling i kutal (mjølkekyr og ammekyr) 

 

Tal frå Landbruksdirektoratet viser ein kraftig nedgang i mjølkekyr per 1. mars 2020 på om lag 7 300 

dyr frå året før, ein nedgang på 3,4 %. Tal per 1. mars 2021 viser ein auke på om lag 5 400 frå 2020 (2,6 

%), medan foreløpige tal per 1. mars 2022 viser ein nedgang på knapt 2 000 dyr (-0,8 %). Talet på 

ammekyr har auka dei siste åra, men hadde ein mindre auke i 2019 (+1,4 %). I 2020 og 2021 er auken på 

6,3- og 6,7 % (5 800- og 6 600 dyr) og i 2022 3,7 % (3 900 dyr). 

Kalvinger (mjølkekyr) 

 

Prognosa for delar av 2022 byggjer på opplysningar om insemineringsdata for 2021. Det er venta ein 

nedgang i tal kalvingar i 2022 på 1,9 %. 

Kuslakting 

 

Slaktedata for mjølkekyr er henta frå månadsstatistikkar frå kukontrollen. Prognosa er basert på slakta 

kyr førre år. Med redusert disponibel kvote i 2022 er det venta ein auke i slaktinga på 11,1 %.  

Mjølkekyr 

 

Siste tal på mjølkekyr er med basis i telledato per 1. mars 2022. Tabellen viser forventa tal på mjølkekyr 

ved inngangen til kvar månad. I 2022 er det venta ein reduksjon i mjølkekyr på 2,0 %.   

Avdrått 

Gjennomsnittleg dagsavdrått i kukontrollen (kg mjølk per ku og dag) 

 

Det er venta at avdråtten vil gå ned på grunn av lågare kraftfôrmengder i 2022. I prognosa er det 

forutsett ein nedgang på 1,2 % i 2022.  

